
Bosna i Hercegovina

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 06 0 K 000030 01 K

Novi Travnik, 27.03.2008. godine 

U  IME  FEDERACIJE  BOSNE I HERCEGOVINE!


Kantonalni sud Novi Travnik, u vijeću sastavljenom od sudaca: Slavko Marić – predsjednik vijeća i Dunka Begić – član vijeća, te sudaca-porotnika: Izet Čakić, Josip Matković i Radomir Banjac, uz sudjelovanje zapisničara Bose Zlatunić, u kaznenom predmetu protiv optuženika Nisveta Mrkonje i dr., zbog kaznenog djela «zloupotreba položaja ili ovlasti» iz čl. 383. st. 3. u svezi sa st. 1. i čl. 5. KZ F BiH, nakon održanog glavnog i javnog pretresa od 20.03.2008. godine, u nazočnosti optuženika Nisveta Mrkonje, Amre Keran, Ismeta Hadžića, Zehre Čejvan i Rasima Mrkonje i njihovih branitelja advokata Seada Agića iz Travnika, Envera Skopljaka iz Zenice, Jasne Dunđer iz Novog Travnika, Ibrahima Ramčića iz Travnika i Stane Imamović iz Travnika, te u nazočnosti zamjenika glavnog kantonalnog tužitelja Kantonalnog tužiteljstva Travnik Dragana Popovića, po obavljenom vijećanju i glasanju dana 27.03.2008. godine donosi a predsjednik vijeća  javno objavljuje slijedeću:

P  R  E  S  U  D  U

I
Protiv optuženika:

1. SALIH MRKONJA, sin Huse, ostali podaci kao u spisu,
2. RASIM MRKONJA, sin Huseina, ostali podaci kao u spisu,

temeljem odredbe čl. 344. točka 3. ranije važećeg ZKP-a  /za optuženika Saliha Mrkonju/ te odredbe čl. 344. točka 6. istog zakona /za optuženika Rasima Mrkonju/,

ODBIJA SE OPTUŽBA

da su:

a/ Optuženik Salih Mrkonja, u periodu od rujna/septembra 1996. godine do studenog/novembra 1997. godine, kao odgovorna osoba u PP „Perspektiva“ Travnik, obavljajući dužnost poslovođe u tom poduzeću, na benzinskoj crpki „Energo-Petrol“ u Sanskom Mostu, svojim potpisom ovjerio prijem goriva na pregledima o preuzetom gorivu na navedenoj benzinskoj crpki u iznosu od 15.851,00 DM iako tu količinu goriva nije preuzeo nego je taj iznos primio u novcu od radnika na pomenutoj benzinskoj crpki, unoseći tako u liste o preuzetom gorivu kao poslovne isprave neistinite podatke,


b/ Optuženik Rasim Mrkonja tijekom 1997. godine potpisivao ugovore o cesiji i zapisnike o sravnjenju potraživanja u ime poduzeća „Autotransport“ Travnik iako u to vrijeme nije bio zaposlen u tom poduzeću, pa je tako potpisujući ugovore o cesiji od 20.7.1997. godine, 16.9.1997. godine i dva ugovora od 15.12.1997. godine, kao i zapisnike o sravnjenju potraživanja od 17.12.1997. godine u kojima se kao ugovorne strane pojavljuju poduzeće „Autotransport“, PP „Perspektiva“, „Vlašić MG“, svi iz Travnika, te poduzeća Drvna industrija „Sana“ i Šumarstvo „Sana“, oba iz Sanskog Mosta, ovjeravajući takve poslovne isprave pečatom poduzeća „Autotransport“, na taj način se neovlašteno stavio u položaj zastupnika navedenog poduzeća, a što je imalo bitnog utjecaja na dokaznu snagu takvih isprava,   

čime bi počinili kaznena djela i to optuženik Salih Mrkonja „krivotvorenje službene isprave“ iz čl. 368. st. 1. ranije važećeg KZ F BiH /radnje optuženika opisane pod točkom I-a izreke/ a optuženik Rasim Mrkonja kazneno djelo „posebni slučajevi krivotvorenja isprave“ iz čl. 352. točka 4. i 5. u svezi sa čl. 351. st. 1. istog zakona /radnje ovog optuženika opisane pod točkom I-b izreke/.
II
Optuženici:

1. NISVET MRKONJA, sin Ismeta, ostali podaci kao u spisu,

2. AMRA KERAN, kći Muharema, ostali podaci kao u spisu,

3. ISMET HADŽIĆ, sin Abdulaha, ostali podaci kao u spisu  i

4. ZEHRA ČEJVAN, kći Zihneta, ostali podaci kao u spisu,

5. RASIM MRKONJA, sin Huseina, ostali podaci kao u spisu,

temeljem odredbe čl. 345. točka 3. ranije važećeg ZKP-a

OSLOBAĐAJU SE OD OPTUŽBE
da su:


a/ Optuženik Nisvet Mrkonja, obavljajući dužnost direktora poduzeća u državnom vlasništvu „Autotransport“ Travnik, zloupotrebom položaja - nevršenjem svoje dužnosti pribavio imovinsku korist privatnom poduzeću „Perspektiva“ Travnik čiji je on vlasnik, tako što nije izdao nalog i poduzeo druge odgovarajuće mjere za fakturiranje usluga koje je poduzeće „Autotransport“ izvršilo za PP „Perspektivu“ u toku 1996. godine i 1997. godine u ukupnoj vrijednosti tih usluga od 57.113,00 KM, za koji iznos je pribavio korist svom poduzeću „Perspektiva“ Travnik nanijevši štetu u tom iznosu poduzeću „Autotransport“ Travnik,

dakle, iskorištavanjem svog službenog položaja ne obavivši svoje službene dužnosti poduzeću „Perspektiva“ Travnik pribavio imovinsku korist koja prelazi 50.000,00 KM,
b/  Optuženici Amra Keran, Ismet Hadžić i Zehra Čejvan, kao odgovorne osobe u poduzeću u državnom vlasništvu, i to Amra Keran u svojstvu blagajnice u periodu od 30.12.1995. godine do 06.11.1996. godine, Ismet Hadžić kao poslovođa radionice za održavanje vozila u periodu siječanj/januar 1996. godine do travnja/aprila 1997. godine, te Zehra Čejvan u svojstvu blagajnice u periodu od 15.10.1996. godine do 03.03.1997. godine, iskorištavanjem svog službenog položaja - prekoračenjem granica svojih ovlaštenja, postupali u namjeri pribavljanja protupravne imovinske koristi za optuženika Nisveta Mrkonju, na način da su navedeni optuženici kao i blagajnica Amira Grahić po njegovim uputama prekoračenjem svojih ovlaštenja naknadno sačinjavali lažnu blagajničku dokumentaciju i drugu dokumentaciju kao pokriće za preuzeti novac koji je on prisvojio, na taj način što je optužena Amra Keran sačinila lažnu blagajničku dokumentaciju pravdajući isplaćeni iznos povratom pozajmice optuženom Nisvetu Mrkonji iako takvih pozajmica nije bilo, popunjavanjem pet bjanko ovjerenih računa benzinske crpke „Inter-Ina“ Novi Travnik, petnaest bjanko ovjerenih računa „Borac“ Ugostiteljsko-turistička mreža a zajedno sa optuženim Ismetom Hadžićem popunila i potpisala 23 zapisnika o kupovini na slobodnom tržištu rezervnih autodijelova iako po toj dokumentaciji nije ostvaren stvarni promet roba, koje je nakon toga prekoračenjem ovlaštenja uvela u blagajničku dokumentaciju, na koji način je optuženom Nisvetu Mrkonji pribavljena protupravna imovinska korist u iznosu od 42.754,00 KM; optuženik Ismet Hadžić zajedno sa optuženom Amrom Keran sačinio 23 zapisnika o kupovini na slobodnom tržištu rezervnih autodijelova, a sa optuženom Zehrom Čejvan sedam zapisnika tako što je po slobodnom nahođenju navodio vrstu dijelova koje su u obrazac zapisnika unosile Amra Keran i Zehra Čejvan iako po toj dokumentaciji nije izvršena nabavka dijelova, na koji način je optuženom Nisvetu Mrkonji pribavljena protupravna imovinska korist u iznosu od 37.430,00 KM; optužena Zehra Čejvan zajedno sa optuženim Ismetom Hadžićem popunila i potpisala sedam zapisnika o kupovini na slobodnom tržištu rezervnih autodijelova iako po toj dokumentaciji nije izvršena nabavka dijelova, a na šest računa prodavnice „Nail“ Donji Vakuf za nabavljanje grijalice koji su glasili na iznose po 85,00 DM ispred broja 85,00 dopisala broj 2 i tako sačinjene zapisnike i račune prekoračenjem ovlaštenja uvela u blagajničku dokumentaciju, na koji način je optuženom Nisvetu Mrkonji pribavljena protupravna imovinska korist u iznosu od 13.720,00 KM; blagajnica Amira Grahić dana 16.05.1997. godine sa deviznog i dinarskog računa poduzeća „Autotransport“ kod tadašnjeg SDK Travnik podigla novac u iznosu od 2.600,00 DM /KM/ i 21.05.1997. godine 350.000,00 BHD /protuvrijednost 3.500,00 KM/ te isti predala optuženom Nisvetu Mrkonji, nakon čega je Amira Grahić na njegov zahtjev ovu sumu novca pravdala kroz blagajnu neistinitom blagajničkom dokumentacijom a na osnovu fiktivnih računa benzinske crpke „INA“ u Travniku u ukupnom iznosu od 6.100,00 KM, na koji način je optuženik Nisvet Mrkonja pribavio protupravnu imovinsku korist u ukupnom iznosu od 62.574,00 KM, 
c/ Optuženik Rasim Mrkonja kao odgovorna osoba obavljajući dužnost direktora PP „Perspektiva“ Travnik, a u namjeri sticanja protupravne imovinske koristi za to poduzeće, ispostavio neistinite račune za gorivo: broj 11 od 2.2.1997. godine na iznos od 8.726,00 DM, broj 12 od 8.3.1997. godine na iznos od 2.274,00 DM, broj 13 od 7.4.1997. godine na iznos od 5.305,00 DM, broj 14 od 10.5.1997. godine na iznos od 8.588,00 DM i broj 33 od 2.8.1997. godine na iznos od 6.581,00 DM, iako takve nabavke goriva za „Autotransport“ od strane PP „Perspektiva“ nije bilo, čime je doveo u zabludu ovlaštene radnike poduzeća „Autotransport“ Travnik da se radi o stvarnoj nabavci, zbog čega su isti izvršili neosnovanu isplatu u ukupnom iznosu od 31.474,00 DM na koji način je za poduzeće „Perspektiva“ ostvario imovinsku korist od 31.474,00 KM za koliko je oštetio poduzeće „Autotransport“ Travnik,

d/ Optuženik Rasim Mrkonja dana 10.5.1997. godine kao odgovrna osoba odnosno kao direktor PP „Perspektiva“ u namjeri sticanja protupravne imovinske koristi za to poduzeće ispostavio račun broj 15/97 poduzeću „Autotransport“ a na ime nabavke rezervnih dijelova, mada takve nabavke nije bilo, čime je doveo u zabludu ovlaštene radnike u „Autotransportu“ o tome da se radi o stvarnoj nabavci zbog čega su isti izvršili neosnovanu isplatu iznosa od 4.700,00 DM u korist PP „Perspektiva“ za koji iznos je oštećeno poduzeće „Autotransport“,

čime bi optuženik Nisvet Mrkonja počinio kazneno djelo „zloupotreba položaja ili ovlasti“ iz čl. 383. st. 3. u svezi sa st. 1. i čl. 5. KZ F BiH /radnje optuženika opisane pod točkom II-a/ izreke/, optuženici Amra Keran, Ismet Hadžić i Zehra Čejvan kazneno djelo „zloupotreba položaja ili ovlasti“ iz čl. 383. st. 2. u svezi sa st. 1. i čl. 5. KZ F BiH  /radnje optuženika opisane pod točkom II-b/ izreke/ a optuženik Rasim Mrkonja  produženo kazneno djelo „prijevare u službi“ iz čl. 360. st. 3. u svezi sa st. 1. istog zakona /radnje optuženika opisane pod točkom II-c i II-d izreke/.

III
Optuženik  NISVET MRKONJA, sin Ismeta, ostali podaci kao u spisu,
K R I V     J E
što je:  
Kao službena osoba – u svojstvu direktora poduzeća u državnoj svojini „Autotransport“ Travnik u periodu od 22.12.1995. do sredine 1997. godine, iskorištavanjem svog službenog položaja – prekoračenjem granica svojih ovlaštenja, u namjeri pribavljanja protupravne imovinske koristi optuženik Nisvet Mrkonja prisvajao novac dobijen kroz poslovanje poduzeća koji mu je izravno predavan od strane drugih osoba po osnovu duga prema poduzeću „Autotransport“ i to po računu „Autotransport“ Travnik broj 9/97 od Drvne industrije „Sana“ Sanski Most u iznosu od 480.000,00 BHD /protuvrijednost 480,00 KM/, iznos od 10.000,00 DM /KM/ koji je preuzeo od Zlate Gazibara na ime kupoprodajne cijene za poluprikolicu garažnog broja 5012, koji novac nije položio u blagajnu poduzeća a novac koji je kao gotovina podizan po njegovom nalogu sa računa poduzeća preuzimao i mimo ovlaštenja i pravila blagajničkog poslovanja, te i pored toga što je kroz blagajničku dokumentaciju proveden kao novac u blagajni isti prisvojio i koristio za svoje potrebe koje nisu vezane za poslovanje poduzeća, nakon čega su optuženici Amra Keran, Ismet Hadžić i Zehra Čejvan po njegovim uputama sačinjavali lažnu blagajničku dokumentaciju kao i drugu dokumentaciju kao pokriće za preuzeti novac koji je on prisvojio, na taj način što je optužena Amra Keran sačinila lažnu blagajničku dokumentaciju pravdajući isplaćeni iznos od 42.754,00 KM povratom pozajmice optuženom Nisvetu Mrkonji iako takvih pozajmica nije bilo, popunjavanjem pet bjanko ovjerenih računa benzinske crpke „Inter-Ina“ Novi Travnik, petnaest bjanko ovjerenih računa „Borac“ Ugostiteljsko-turistička mreža a zajedno sa optuženim Ismetom Hadžićem popunila i potpisala 23 zapisnika o kupovini na slobodnom tržištu rezervnih autodijelova iako po toj dokumentaciji nije ostvaren stvarni promet roba, koje je nakon toga uvela u blagajničku dokumentaciju, optuženi Ismet Hadžić zajedno sa optuženom Amrom Keran sačinio 23 zapisnika o kupovini na slobodnom tržištu rezervnih autodijelova, a sa optuženom Zehrom Čejvan sedam zapisnika na ukupan iznos od 37.430,00 KM tako što je po slobodnom nahođenju navodio vrstu dijelova koje su u obrazac zapisnika unosile Amra Keran i Zehra Čejvan iako po toj dokumentaciji nije izvršena nabavka dijelova, optužena Zehra Čejvan zajedno sa optuženim Ismetom Hadžićem popunila i potpisala sedam zapisnika o kupovini na slobodnom tržištu rezervnih autodijelova na ukupan iznos od 12.520,00 KM iako po toj dokumentaciji nije izvršena nabavka dijelova, a na šest računa prodavnice „Nail“ Donji Vakuf za nabavljanje grijalice koji su glasili na iznose po 85,00 DM ispred broja 85,00 dopisala broj 2 i tako sačinjene zapisnike i račune uvela u blagajničku dokumentaciju, a blagajnica Amira Grahić dana 16.05.1997. godine sa deviznog i dinarskog računa poduzeća „Autotransport“ kod tadašnjeg SDK Travnik podigla novac u iznosu od 2.600,00 DM /KM/ i 21.05.1997. godine 350.000,00 BHD /protuvrijednost 3.500,00 KM/ te isti predala optuženom Nisvetu Mrkonji, nakon čega je Amira Grahić na njegov zahtjev ovu sumu novca pravdala kroz blagajnu neistinitom blagajničkom dokumentacijom a na osnovu fiktivnih računa benzinske crpke „INA“ u Travniku u ukupnom iznosu od 6.100,00 KM, na koji način je optuženik Nisvet Mrkonja pribavio protupravnu imovinsku korist u ukupnom iznosu od 73.054,00 KM, 


čime je počinio kazneno djelo „zloupotreba položaja ili ovlasti“ iz čl. 383. st. 3. u svezi sa st. 1. i čl. 5. KZ F BiH,


pa ga sud primjenom navedene zakonske odredbe te uz primjenu odredbi čl. 42, čl. 43, čl. 49. st. 1, čl. 50. točka b/ i čl. 51. st. 1. točka b/  KZ F BiH, sve uz primjenu odredbe čl. 346. ranije važećeg ZKP-a
O S U Đ U J E 

na kaznu zatvora u trajanju od jedne /1/ godine i šest /6/ mjeseci 

Optuženiku se u izrečenu kaznu primjenom odredbe čl. 57. st. 1. KZ F BiH uračunava vrijeme provedeno u pritvoru i to vremenski period od  25.12.1998. do 28.01.1999. godine i vremenski period od 16.02. do 18.02.1999. godine.

Temeljem odredbe čl. 101. st. 2. ranije važećeg ZKP-a  optuženik Nisvet Mrkonja je oštećenoj „Autotransport“ Travnik dužan naknaditi pričinjenu štetu u iznosu od 73.054,00 KM dok se oštećena sa viškom imovinskopravnog zahtjeva upućuje na parnični postupak. 

Troškovi kaznenog postupka koji se odnose na odbijajući i oslobađajući dio sukladno odredbi čl. 92. st. 1. ranije važećeg ZKP-a padaju na teret proračunskih sredstava suda dok troškove kaznenog postupka vezane za osuđujući dio presude primjenom odredbe čl. 91. st. 1. istog zakona snosi optuženik Nisvet Mrkonja gdje će visina troškova biti utvrđena naknadnim rješenjem predsjednika raspravnog vijeća. 

Zapisničar                                                                       Predsjednik vijeća – sudac
Bosa Zlatunić                                                                            Slavko Marić

